
Resumo: A irrupcion da pandemia da COVID-19 en 2020 supon o maior desafio ao que se
enfrontan as sociedades modernas desde a Segunda Guerra Mundial, afectando a maltiples
ambitos da slUa existencia. Mais ala da disparidade internacional no grao de priorizacion
por parte dos gobernos da posta en marcha de medidas orientadas a velar pola supervi-
vencia e salde das persoas, xorde o dificil reto de minimizar o impacto econdomico derivado
do contexto de crise pandémica. Este traballo analiza os potenciais efectos economicos da
COVID-19 nun contexto de globalizacion avanzada como o actual, no que moitas actividades
economicas participan en cadeas globais de valor como resultado da fragmentacion produ-
tiva internacional.

Palabras clave: COVID-19, pandemia, cadeas globais de valor, efectos economicos, fragmen-
tacion produtiva internacional.

Resumen: La irrupcion de la pandemia de la COVID-19 en 2020 supone el mayor desafio al
que se enfrentan las sociedades modernas desde la Segunda Guerra Mundial, afectando a
multiples ambitos de su existencia. Mas alla de la disparidad internacional en el grado de
priorizacion por parte de los gobiernos de la puesta en marcha de medidas orientadas a velar
por la supervivencia y la salud de las personas, surge el dificil reto de minimizar el impacto
economico derivado del contexto de crisis pandémica. Este trabajo analiza los potenciales

efectos economicos de la COVID-19 en un contexto de globalizacion avanzada como el actual,
en el que muchas actividades economicas participan en cadenas globales de valor como
resultado de la fragmentacion productiva internacional.

Palabras clave: COVID-19, pandemia, cadenas globales de valor, efectos e implicaciones,
fragmentacion productiva internacional.

Abstract: The emergence of the COVID-19 pandemic in 2020 is the main challenge faced by
modern societies since the Second World War, affecting many areas of their existence. Beyond
the international disparity in the degree of prioritisation by governments of the implemen-
tation of measures aimed at ensuring the survival and health of people, there is a difficult
challenge to minimise the economic impact derived from the context of the pandemic crisis.
This paper analyses the potencial economic effects of the COVID-19 in the current contextof
advanced globalisation, in which many economic activities are involved in global value chains
because of international fragmentation of production.

Key words: COVID-19, pandemic, global value chains, economic effects, international frag-
mentation of production.

SUMARIO: 1 Introducion: un contexto dificil para un fenomeno complexo. 2 A fragmentacion
produtiva internacional como motor da Gltima onda globalizante. 3 As cadeas globais de
valor nun contexto de crise pandémica. 4 Evidencias do impacto da COVID-19 a través das
cadeas globais de valor. 5 Conclusions. 6 Bibliografia.

1 INTRODUCIOI\!: UN CONTEXTO DIFICIL
PARA UN FENOMENO COMPLEXO

Unhadas manifestaciéns mais visibles da economia actual é o elevado grao de fragmen-
tacion produtiva internacional. Como evidencia deste fendmeno pddese sinalar, por
exemplo, que 0 58,3 % das importacions e 0 46,8 % das exportaciéons da Unién Europea
co resto do mundo (comercio extracomunitario) en 2019 foron bens intermedios®.
Tratase dunha realidade econdmica na que os diversos territorios, cos seus matices e
especificidades, exercen de soporte dos encadeamentos produtivos que culminan na
elaboracion de bens e servizos finais. Estes encadeamentos, considerada a sia secuencia
completa, conforman o que se veu denominar cadeas globais de valor (CGV).

Neste novo marco interpretativo, a vision subsumida na tradicional identidade pro-
dutor-exportador, propia de anteriores etapas industriais, foi dando paso a unha nova
vision conformada por multiples economias interdependentes entre si e coordinadas
baixo unha léxica de cadea produtiva, que culmina na elaboracién dun produto final.
Desde a 6ptica da eficiencia, esta secuencia e interdependencia produtiva permite a
optimizacion do proceso de xeracion de valor. Porén, ao mesmo tempo, esta novaforma
de organizacién da produciéon exixe a maxima coordinacién, a fin de evitar calquera
posible disfuncién ou estrangulamento que poida afectar ao funcionamento da cadea.
Neste punto constitie un elemento crucial a gobernanza da cadea, normalmente baixo
o control dunha empresa transnacional, tanto & hora de fortalecer os vinculos produ-
tivos como & hora de establecer regras, incentivos, sancions e manter o control desta.

A partir da existencia e superposicion destas CGV, a economia actual adquire unha
maior complexidade, marcada polas crecentes interdependencias que se tecen entre

os diferentes actores econémicos e territorios. Neste contexto, a crise pandémica da
COVID-19 e as suas consecuencias inmediatas a nivel econémico e social constitiien
unha forte perturbacién e desafio para un sistema econémico baseado neste modo de
organizacion da producion. Como mostra do anterior, as primeiras evidencias en forma
de paralizacion de actividades por falta de subministracién de partes e compofientes
non se fixeron agardar xa desde un primeiro momento, logo da declaracion oficial da
pandemia en marzo de 2020.

Baixo este prisma contextual, este traballo proponse como obxectivo realizar unha
analise dos potenciais efectos econémicos da COVID-19 sobre a economia desde a
6ptica das CGV. Con este obxectivo, partese dunha aproximacién conceptual e tedrica
ao fendmeno da fragmentacién produtiva internacional (seccion 2), para a continuacion
analizar os posibles efectos econdmicos que unha crise pandémicacomoada COVID-19
pode ter nun contexto caracterizado pola preponderanciadas CGV (seccion 3). O estudo
complétase ca presentacién de diversas evidencias relativas a efectos ocasionados pola
crise pandémica sobre a dindmica econémica e que gardan unha relacién directa coas
CGV (seccion 4). O traballo conclte cunha serie de consideracions a modo de sintese
e reflexién final.

2 A FRAGMENTACI()I\! PRODUTIVA INTERNACIONAL
COMO MOTOR DA ULTIMA ONDA GLOBALIZANTE

A conformacién das actuais CGV é o resultado do fenémeno da fragmentacion produtiva
internacional, proceso que ten as suas raices nos cambios que acompanan a expan-
sion da economia mundial desde os anos sesenta do século XX. A orixe do concepto
remodntase aos traballos de Hopkins e Wallerstein?, que introduciron o termo “cadea
de mercancias” (commodity chain) para referirse ao conxunto de procesos encadeados
qgue conducen & elaboracién dun ben, abarcando desde a obtencién da materia prima
ata a fase final, prestando especial atencién ao papel do traballo como factor esencial
do proceso produtivo.

Porén, non sera ata mediados dos noventa cando Gereffi® aplique aidea de Hopkins
e Wallerstein ao estudo das redes empresariais conectadas con provedores interna-
cionais e mercados globais, introducindo o termo “cadea global de mercancias” (global
commodity chain) para analizar como a participacion no &mbito global pode favorecer
o desenvolvemento econémico.

Na acepcion de Gereffi, este tipo de cadeas inclien tres dimensiéns de interese.
Unha primeira é a dimension produtiva, referida 4 secuencia de actividades e tarefas
gue engaden valor ao proceso de obtencién do produto final. Unha segunda dimensién
é aterritorial, que se refire ao grao de dispersidon ou concentraciéon xeografica das redes
de producion e distribucion. A terceira dimensién é a de gobernanza, referida ao modo
enque seorganizaacadeaeonde selocalizan os recursos que intervefien na producion.

Posteriormente, diversos traballos* constataron que, como consecuencia do auxe
das subcontrataciéns e o avance do comercio electrénico, moitos produtores globais
acttian tamén como compradores globais. Isto, unido & necesidade de unificar a diver-
sidade terminoldxica existente sobre as cadeas resultado da fragmentacién produtiva
internacional, elevou a categoria universal o termo “cadea global de valor” (global value
chain), entendido como o conxunto de actividades que culminan na elaboraciéon dun ben
ou servizo final e que se localizan en diferentes paises.

Polo seu inherente caracter internacional, unha das manifestaciéns mais visibles das
CGV son os fluxos comerciais internacionais vinculados coa stia dindmicainterna. Para
capturalos con maior precisién, as estatisticas de comercio internacional avanzaron cara
un novo enfoque baseado no comercio en valor engadido, que consiste na descomposicion
do valor dos fluxos comerciais atendendo aos paises nos que foi xerado, superando asi a
dobre contabilizaciéon na que soenincorrer os datos de comercio en bruto. Deste xeito,
desde 0s anos noventa, asistimos a un avance do comercio internacional vinculado con
estas cadeas produtivas de ambito global.

Desde a 6ptica da xeracion de valor engadido, a actividade produtiva dun territorio
pddese descompor en catro tipos dependendo de se a producién é ou non compartida,
ou se esta é compartida entre dias ou mais economias (diagrama 1). Os dous primeiros
tipos encaixan no concepto mais tradicional do que vinan sendo as actividades produtivas
nas etapas previas ao arranque da globalizacién: primeiro, o valor engadido producido
é consumido integramente dentro da propia economia, sen cruzar fronteira nacional
ningunha (valor doméstico puro); e, segundo, o valor engadido nacional (doméstico)
incorporado nas exportaciéns de produtos finais para o seu consumo noutra economia
(comercio de produtos finais ou comercio tradicional). Compre destacar que, actual-
mente, estes dous tipos de actividades -especialmente o consumo doméstico- seguen
a concentrar unha parte moi importante do PIB mundial (mais do 85 %).

Os outros dous tipos de actividades son as que se vinculan propiamente co fend-
meno da fragmentacién produtiva internacional e as CGV, dando lugar ao comercio
de produtos intermedios. Neste sentido, un terceiro tipo de actividades son aquelas
que son xeradoras de valor engadido nacional que da lugar a exportacions de produtos
intermedios con destino a un pais socio, que emprega para a sua propia producion nacio-
nal e consumo interno. Nesta terceira modalidade, o valor engadido nacional utilizase
para a producion féra do pais de orixe, pero sé cruza unha Unica fronteira nacional; de
ai que se denomine CGV “simple”. O cuarto tipo de actividade consiste na producion
de valor engadido nacional que é exportado a un pais socio para producir exportaciéns
(produtos intermedios ou finais) con destino a outros paises, polo que atravesa fronteiras
nacionais como minimo duas veces, dando lugar a unha CGV “complexa”. Como se vera
mais adiante, esta diferenciacion de actividades ten diferentes implicacions sobre o
posible impacto econémico derivado dunha crise de caracter pandémico como a actual.

Diagrama 1. Descomposicion da actividade produtiva por
tipo de actividade xeradora de valor engadido

Producion non compartida de
produtos finais para consumo
nacional ou estranxeiro

Y

Producion de valor
engadido ou de
bens e servizos

finais

Cruza ou non fronteira para consumo

Producién compartida entre
dous ou mais paises: cadea
global de valor (CGV)

(comercio intermedio)

Cruza fronteira/s para producion

Demanda final nacional

(valor doméstico puro)

Non cruza fronteira

Demanda final foranea

(comercio tradicional)

Cruza fronteira 1 vez para consumo

Demanda foradnea directa
(€GV simple)

Cruza fronteira 1 vez para producion

Demanda foranea indirecta
(CGV complexa)

Cruza fronteiras 2 ou mais veces

Fonte: Elaboracion propia inspirada en Wang, et al., 2017; e
World Bank e World Trade Organization, 2019.

En canto as tendencias, cémpre destacar que, ainda que as actividades vinculadas
coas CGV foron as que experimentaron un maior dinamismo nos anos noventa e dous
mil,desde 0 ano 2011 asistese a unha caida do seu peso no PIB mundial, e aun aumento
daimportanciadas actividades de produciéon doméstica pura®. Aeconomia espafiolanon
resulta allea a estas tendencias, ainda que presenta a particularidade de que a caida
xeral do peso das actividades xeradoras de valor doméstico puro non se manifesta con
claridade ata o ano 2009, afianzandose nos anos posteriores (grafico 1).

Grafico 1. Evolucion das actividades xeradoras de valor engadido en Espana, 2005-2015

Fonte: Elaboracion propia a partir da base de datos Trade in Value
Added (TiVA) da OCDE (Data da consulta: 05.10.2020).

Pola sua parte, tanto as actividades xeradoras de exportacions de produtos finais
(comercio tradicional) como as actividades vinculadas coas CGV (simples ou complexas)
experimentan aumentos na stia importancia relativa. Son precisamente estas Ultimas
actividades, ligadas ao fendmeno da fragmentacion produtiva internacional, as que
mostran un maior salto entre 2009 e 2015, ao pasar de representar 0 8,5% ao 12,1%
do valor total xerado no conxunto da economia (grafico 1).

Anivel comparativo, as actividades vinculadas con CGV complexas son as que exhiben
unha maior tendencia ascendente, o que lle imprime 4 economia espanola unha crecente
interdependencia global, tanto desde a dptica produtiva como comercial (grafico 2). Esta
dindmica enlaza cun feito estilizado do comercio mundial asociado 4s CGV, que é asta
maior elasticidade ante cambios no ciclo econémico, en comparacién coa evolucién do
comercio mundial no seu conxunto. Isto atribuelles &s economias participantes nas CGV
aoportunidade de beneficiarse dunha maior dindmica produtiva e comercial nas etapas
de expansién econdmica, ao contaren co “motor de arranque” da cadea produtiva na
que seinsiren; pero,ao mesmo tempo, aumenta o risco de exposicion a potenciais freos
ou obstaculos externos nas etapas de crise ou desaceleraciéon econémica.

Grafico 2. Evolucion do valor engadido xerado por tipo de actividade,
Espafia, 2009-2015 indice base 100 (ano base: 2009)

Fonte: Elaboracién propia a partir da base de datos Trade in Value
Added (TiVA) da OCDE (Data da consulta: 05.10.2020).

Estas tendencias maniféstanse nun contexto internacional no que se estan a producir
procesos con grandes implicacions para o funcionamento e configuracién das CGV. Un
destes procesos é o cambio de estratexia econdémica da China, que trata de orientar o
seu crecemento pondo o énfase no mercado interno, sen deixar de ser unha potencia
exportadora. Tratase dunha estratexia iniciada tras a crise de 2008, reforzadaen 2015
co plan de desenvolvemento industrial Made in China 2025, e que nos Gltimos anos se
viuintensificada polas tensiéns comerciais cos Estados Unidos e polairrupcién en 2020
dacrise do coronavirus. Este xiro estratéxico non teria maiores consecuencias sobre as
actividades ligadas 4s CGV se non fose porque se trata dun auténtico xigante a escala
comercial e produtiva, asi como un eixe central da fabrica do mundo.

Outro proceso de incidencia global é o plan de accidon Axenda 2030, aprobado en 2015
pola ONU, para avanzar cara ao desenvolvemento sustentable. Entre os 17 obxectivos de
desenvolvemento sustentable (ODS) que se contemplan, inclense algtins que supofien
un verdadeiro desafio para o actual modo de organizacién da producién. E o caso, por
exemplo, dos obxectivos relativos a enerxia accesible e non contaminante; crecemen-
to econdmico e traballo decente; industria, innovacion e infraestrutura; producién e
consumo responsables; e accion polo clima. A posta en marcha de estratexias nacionais
conducentes & consecuciéon dos ODS pode nonresultar neutral desde a éptica das CGYV,
que xiran arredor dunha loxica diferente. De feito, o cumprimento de certos ODS pode
requirir cambios na cadea de aprovisionamento ou na localizacion de actividades, asi
como aintroducién docriterio de proximidade e de reducién do impacto medioambiental
asociado aos fluxos comerciais.

A existencia de diferentes modos de insercion é unha caracteristica destacable
do fendmeno da fragmentacién produtiva internacional, tal como reflicte o grafico
3, no que se mostran os diferentes patréns de participacion dun grupo de economias
seleccionadas nas CGV. No caso concreto de Espana, malia exhibir un nivel medio de
participacion en CGV, existe unha preponderancia dos encadeamentos produtivos
cara atras¢, actuando como portadora neta de valor engadido de orixe foranea. Isto
pon de manifesto unha certa dependencia das cadeas de aprovisionamento produtivo
(importacions de insumos, e polo tanto de valor engadido foraneo) & hora de xerar as
stias exportacions. Asi, 0 22,7 % das exportacions espafolas no ano 2015 correspon-
dian avalor engadido foraneo, mentres que Espana achegaba valor engadido propio a
producién doutros paises en termos dun 38,2 % de valor das slas exportacions brutas
(20,6 % en CGV simples e 17,6 % en CGV complexas).

Desde unha perspectiva comparada, obsérvase unha grande heteroxeneidade
de modos de insercién, con situacidns nalgins casos moi diferentes. Neste sentido,
existe un amplo nimero de paises que destacan polo maior peso dos encadeamentos
produtivos cara atras, e polo tanto cunha elevada dependencia da cadea de aprovisio-
namento de insumos produtivos, como é o caso por exemplo de Republica Eslovaca,
Vietnam, Hungria, Singapur ou Irlanda, con mais do 40 % do valor exportado contendo
valor xerado noutras economias. No outro lado, cun predominio da participacion cara
adiante’, achegando valor xerado internamente (doméstico) as exportacions doutros
paises, atdpanse, entre outros, paises como a Arabia Saudi, Federacion Rusa, Noruega
ou os Estados Unidos.

Grafico 3. Participacion cara atras e cara adiante en CGV, economias
seleccionadas, 2015 (porcentaxe sobre o total de exportacions brutas)

Fonte: Elaboracion propia a partir da base de datos Trade in Value
Added (TiVA) da OCDE (Data da consulta: 05.10.2020).

Compre aclarar que, malia as posibles coincidencias que se poden producir no perfil
daparticipacion en CGV, subsisten importantes diferenzas que non aparecen recollidas
neste tipo de indicadores de participacién,como é o tipo especifico de tarefas produtivas
que se levan a cabo nunhas economias ou noutras. Neste sentido, unha maior presenza
de encadeamentos produtivos cara adiante pode ser atribuida nuns casos a actividades
situadas no inicio da cadea e que son xeradoras de alto valor engadido e tefien altos
requirimentos de man de obra cualificada, como é o caso das actividades de desefio e
innovacion de produto; pero, noutros casos, pode ser debido a actividades extractivas
ou de primeira transformacion, xeradoras de escaso valor engadido e que non requiren
unha elevada cualificacién da forza de traballo.

Igualmente, pddense dar casos de economias con predominancia dos encadeamentos
produtivos cara atras, pero sobre a base de actividades e tarefas moi diferentes, tanto
en potencial de xeracién de valor engadido como tamén nos requirimentos de emprego
cualificado. Adoitan atoparse nesta situacién economias que realizan tarefas propias da
fase final de producion (industria maquiladora ou de ensamblaxe), pero tamén economias
mais orientadas & comercializacion, distribucion do produto final e servizo posvenda.

Estes importantes matices atopan o seu encaixe no marco explicativo da chamada
“curva do sorriso”®, e axudan a explicar por que non é posible extraer unha conclusion
univoca sobre cal é o perfil de insercién a priori mais vantaxoso para unha economia a
partir dos indicadores simples de participaciéon en CGV. En calquera caso, estes indica-
dores proporcionan informacion de interese sobre a posicidon que ocupan as economias

nacadeadevalore,en particular, sobre aimportancia relativa dos seus encadeamentos
produtivos augas arriba (upstream) e augas abaixo (downstream).

3 AS CADEAS GLOBAIS DE VALOR NUN
CONTEXTO DE CRISE PANDEMICA

Nunha situacion de crise pandémica, como a provocada pola COVID-19, as consecuen-
cias sociais e econdmicas resultan sumamente dificiles de predicir por varias razéns.
Primeiro, pola propiaincerteza asociada a evolucién da pandemia, tanto no que se refire
asladuracion como intensidade. Segundo, polas politicas e medidas que, con maior ou
menor acerto, se adopten por parte dos diferentes gobernos. Terceiro, pola sta desigual
incidencia sectorial, resultando afectadas en maior medida unhas actividades que outras.
Porén, mais ala destas cuestions, outro elemento que pode incidir na dispar evolucion
e intensidade do impacto econdmico é a participacién dos paises nas CGV.

Nunha primeira aproximacion analitica, calquera actividade produtiva dun pais pode
resultar afectada por factores internos a cada economia, tales como o establecemento
de medidas de confinamento da poboacién ou a paralizacion (parcial ou total) de acti-
vidades, xunto coa conseguinte caida de ingresos e empeoramento das expectativas,
con afectacion directa sobre os niveis de consumo e investimento. Neste caso, as ac-
tividades produtivas que poden resultar mais afectadas son, directamente, as que se
corresponden co primeiro tipo de actividades sinaladas na epigrafe anterior, xeradoras
de valor doméstico puro, na medida en que estan plenamente orientadas a satisfacer
ademanda final interna.

Este é o caso dunha gran parte da actividade produtiva nacional, que engloba un
amplo abano de actividades tanto de servizos (hostalaria, transporte, comercio...)
como industriais (bens de consumo local e enerxia), e que poden resultar directamente
afectadas polafalta de demanda e/ou polas propias restricions impostas sobre a oferta.
Non obstante, de igual forma, o segundo tipo de actividades, vinculadas co comercio
internacional tradicional (comercio de bens e servizos finais), tamén poden resultar
directamente afectadas por medidas similares (peche de fronteiras, confinamentos,
restricions de mobilidade...) que se adopten nos paises. Unha vez mais, atopamonos cun
amplo abano de actividades tradicionalmente exportadoras sobre a base das diferenzas
internacionais na dotacion de factores produtivos (vantaxe comparativa), tales como
o turismo ou a producion de bens baseados nos recursos naturais, como alimentos e
produtos basicos.

Tanto no primeiro caso como no segundo, o impacto da crise é directo e facilmente
visible, establecéndose unharelacién directa e tanxible entre as medidas que se adop-
tan e as consecuencias econémicas derivadas. Desde a éptica da decision politicae a
resposta social, é obvio que esta conexidon sexa o foco de fortes tensions e conflitos
internos se non vén acompanada de medidas paliativas que compensen os custos eco-
ndémicos e sociais asociados.

Unha segunda aproximacion conduce ao ambito da fragmentaciéon produtiva inter-
nacional. Nas actividades vinculadas directa ou indirectamente coas CGV, a rede de
interdependencias produtivas pode xerar efectos inducidos ou arrastre desde o exterior,
sen que se poida establecer unha relacién directa coas medidas adoptadas a nivel de
cada goberno. E o caso do terceiro tipo de actividades identificadas no apartado anterior,
relativas as CGV simples, en que a economia provedora (exportadora) de produtos
intermedios que son transformados nun produto final e consumidos directamente no
pais de destino pode ver freada a siia actividade como consecuencia da paralizacion de
actividades e restricions que se adopten no pais socio, e viceversa.

Por ultimo, no cuarto tipo de actividades, ligadas ao funcionamento de CGV complexas,
asecuenciade implicacions segue a mesma loxica, ainda que cunha maior dificultade na
identificacion da relacién causa-efecto, ao existir un maior nimero de ligazéns produ-
tivas intermedias derivadas da propia extension e complexidade da cadea produtiva.
Ademais, compre ter presente que a posicidén que ocupa un pais na CGV pode variar
dun caso aoutro, actuando en maior ou menor medida como correade transmisién dos
efectos inducidos cara a outras economias participantes na cadea. Isto dependera do
modo de insercién produtiva dos paises no marco da CGV, e concretamente de se estes
participan “augas arriba”, incorporando contido importado doutros paises nas stias ex-
portacions, ou “augas abaixo”, exportando insumos a outros paises con vistas a futuras
exportacions. O diagrama 2 ofrece unha sintese dos efectos inmediatos que derivan
dunhacrise pandémica como a COVID-19 nos diferentes tipos de actividade produtiva.

Diagrama 2. Efectos inmediatos da COVID-19

INTERRUPCIONS NAS CADEAS GLOBAIS DE VALOR

CGV Simples
CGV Complexas

Paralizacion temporal de actividades.

Peche de grandes centros de producion
subministradores de insumos.

AFECTACION AO COMERCIO E TURISMO

Peche de fronteiras e
restricions de mobilidade.

COLAPSO DA DEMANDA LOCAL

Confinamento da
poboacion

Comercio
tradicional

Actividades
xeradoras de valor
doméstico puro

Fonte: Elaboracién propia.

Partindo do anterior, unha das formas en que unha crise pandémica comoa COVID-19
pode afectar 4 actividade produtiva dun pais ten que ver co grao de dependencia que
este establece con provedores situados noutros paises. Isto pode levar a situaciéns nas

que un pais, conindependencia do seu grao de afectaciéon pandémica, pode experimentar
aparalizacién de parte da stia actividade produtiva debido 4 falta de aprovisionamento
de insumos (materias primas ou produtos semielaborados) inducida pola maior afec-
tacion pandémica ou medidas preventivas adoptadas no pais provedor. Isto orixina un
estrangulamento da cadea, que impide a sila normal operativa, afectando ao conxunto
de encadeamentos produtivos, tanto cara atras (paralise por falta de subministracién)
como cara adiante (caida da demanda, comercializacion e servizo posvenda)®.

O grafico 4 mostra a importancia dos encadeamentos produtivos cara atras (augas
arriba) e cara adiante (augas abaixo) da industria manufactureira de Espaiia, expresados
como porcentaxe das exportaciéns brutas de cada sector. Deixando a un lado a indus-
tria do refino de petréleo, que pola sla propia natureza se caracteriza por un elevado
peso do valor de orixe foranea (67,7 % do valor bruto exportado polo sector), destaca
aindustria automotriz, cun 39,8 % das exportacions brutas contendo valor xerado féra
de Espana. Porén, as perspectivas desta Gltima non estan exentas de sombras, asocia-
das a problemas de capacidade tecnoloxica e perda de competitividade®®. Outras duas
industrias: metais basicos e fabricacion de equipo eléctrico presentan unha importancia
do valor engadido de procedencia estranxeira superior ao 30 % das sUas respectivas
exportacions brutas.

Séguenlles, por orde de magnitude na importancia dos encadeamentos produtivos
cara atras, sete industrias manufactureiras cun peso superior ao 25 % das exportacions:
industria quimica e farmacéutica (29,4 %), industria do plastico e caucho (28,9 %), industria
téxtil (28,9 %), outro equipo de transporte (28,1 %), fabricacion de produtos electréni-
cos, informaticos e opticos (26,8 %), fabricacion de produtos metalicos (26,8 %), outra
maquinaria e equipo (25,8 %). As restantes industrias —-papel e impresion, alimentos e
bebidas, produtos minerais non metalicos, madeira, outras manufacturas- exhiben un
peso dos encadeamentos cara atras superior ao 20 %.

Grafico 4. Participacion cara atras e cara adiante en CGV por sectores manufactureiros,
Espafa, 2015 (porcentaxe sobre as exportacions brutas do sector)

80,0

P

70,0 -7

@ Prod petroliferos refinados e
P
>
-
-
60,0 -
-
P
-
>

> -7
5 500 i
3 -
= -7
5 >
] e
s 40,0 @ Vehiculos de motor —<
5 e
3 P .
E _~~ @Equipo eléctrico . X @ Metais basicos
% 00 & s Prod quimicos e farma.ce;:‘i::o s
& Qutro equipo de transporte @ " ¥ g"proq informatic/electrén/épticos @ , )
£ P o ) Prod metalicos fabricados
£ - Maquinaria e equipo, nec ° Outros produtos
£ - .

- - ® Prod alimenticios, bebidas Papel ¢ impresin g @Minerais non..

- Outras manuf., reparacion e Madeira e transformados
- instalacién

0,0 10,0 20,0 30,0 40,0 50,0 60,0 70,0 80,0

Participacion cara adiante en CGV

Added (TiVA) da OCDE (Data da consulta: 05.10.2020).

Igualmente, o grafico 4 mostra a importancia dos encadeamentos produtivos cara
adiante (augas abaixo), expresados tamén como porcentaxe das exportacions brutas de
cada sector. Neste caso, como é |6xico, sobresaen os sectores produtores de produtos
intermedios (produtos semielaborados), que pola stia natureza se orientan & subministra-
cionde insumos. Asi, atopanse as industrias do metal, da madeira e o plasticos e os seus
respectivos produtos transformados, que achegan valor doméstico as cadeas produtivas
doutros paises, ben sexa para consumo interno (CGV simple) ou para exportacion (CGV
complexa), cun peso superior ao 50 % das stias exportacions brutas.

Outras industrias que amosan un importante peso dos encadeamentos produtivos cara
adiante son aindustria quimica e farmacéutica (47,1 %), aindustria de equipo eléctrico
(36,4 %), asi como os produtos informaticos, electronicos e opticos (31,7 %). O resto
das actividades manufactureiras (téxtil, alimentacion e bebidas, maquinaria, material
de transporte...) exhiben un peso dos encadeamentos cara adiante que se sitGian entre
020 e 0 30% das suas respectivas exportacions brutas.

Mais ala do impacto directo ou indirecto asociado & participacion en CGV, compre
sinalar que o impacto final sobre a actividade produtiva pode resultar amplificado debido
as interdependencias sectoriais que operan no marco de cada economia. Isto obriga
a considerar como elemento adicional o marco input-output, que contempla as ditas
conexions intersectoriais e que, polo tanto, permite achegarse de forma mais precisa

e realista ao impacto potencial dunha crise pandémica. Este aspecto queda recollido,
por exemplo, no traballo de Campos e Rodil'!, que, combinando a perspectiva dos
encadeamentos produtivos globais co método de extraccion hipotética, cuantifican os
potenciais impactos sectoriais derivados da suposta paralizacién de actividades debido
a unha perturbacién externa como a provocada pola COVID-19.

Centrandose nas relacions de Espafa coa Unién Europea, os Estados Unidos e a
Chinaen sete sectores seleccionados?'?, estes autores pofien de manifesto a existencia
de encadeamentos externos relevantes que elevan a vulnerabilidade da economia
espafnola ante un posible shock externo, como unha pandemia do tipo da COVID-19.
Unha perturbacion desta natureza acabaria afectando 8 entrada de insumos necesarios
para a actividade produtiva, sen capacidade a curto e medio prazo para que aindustria
nacional poida asumir as tarefas das CGV paralizadas no exterior. En calquera dos catro
escenarios contemplados?® no citado estudo estimase un impacto negativo sobre o PIB
que variaentre 0 6% e 0 33% en funcién do escenario considerado.

Por ultimo, desde unha perspectiva sectorial, o traballo de Campos e Rodil** revela
que os sectores potencialmente mais afectados por unha paralizacion externa da acti-
vidade son os sectores nacionais equivalentes, destacando aimportancia das relacions
intraindustriais a escala global 4 hora de estimar os posibles impactos econémicos.

4 EVIDENCIAS DO IMPACTO DA COVID-19 A
TRAVES DAS CADEAS GLOBAIS DE VALOR

A primeira manifestacion dos efectos negativos da COVID-19 a escala global foi o esbo-
rralle experimentado polo comercio mundial, que sufriu unha abrupta caida no segundo
trimestre do ano 2020. No caso concreto do comercio de mercancias, que representa
mais de 3/4 do comercio mundial, a caidaintertrimestral foi do 14,3 %, ainda que a maior
caida se produciu no comercio de servizos, que descendeu nun 30 % con respecto ao
primeiro trimestre do ano. Tratase do maior descenso intertrimestral do que se ten
constancia desde a anterior crise financeira mundial de 2008-2009*°.

Ademais dos riscos asociados & propia incerteza na evolucién da enfermidade, estes
descensos tefen a slia causa inmediata nas politicas aplicadas para combatela, e en
particular nas medidas de confinamento e restricions & mobilidade establecidas polos
diferentes gobernos. Como consecuencia, a oferta das diferentes economias viuse for-
temente limitada, co conseguinte impacto negativo en termos de producién e emprego.

Asi, algunhas estimacions sitian a caida do PIB real mundial en 2020 no 4,8 %, e
mesmo superando o 7 % en rexions tales como Europa e América Central e do Sur?.

Existen abundantes evidencias de que as CGV actlian como a principal canle de
transmision destes efectos. Neste sentido, tiveron moito que ver as medidas adoptadas
pola China en xaneiro de 2020, co peche temporal de fronteiras e o confinamento na
provincia de Hubei, dando lugar 4 suspensién das exportaciéns de insumos en indus-
trias tales como a automotriz, a electrénica, a farmacéutica e a de subministraciéns

médicas?’. Tendo en conta que o xigante asiatico é o principal exportador mundial de
partes e compofentes, as consecuencias non se fixeron esperar, producindose multiples
paralizaciéns de varias semanas de duracién na actividade produtiva de centros fabris
localizados en Europa, Asia e América do Norte®®,

Coémpre destacar aqui importantes diferenzas do impacto da COVID-19 desde a
Optica sectorial, tal como pon de manifesto a evolucidon do comercio mundial por tipo de
produto atendendo 4 curta, pero valiosa, experiencia do segundo trimestre de 2020. Por
grandes categorias de produtos, foi o comercio de combustibles e produtos da minaria
o que experimentou unha maior contraccion interanual (-38 % con respecto ao segundo
trimestre de 2019), debido 4 brusca caida do consumo derivada das fortes restricions
de mobilidade e da paralizacién da actividade econdmica.

No caso dos produtos manufacturados, o comercio que se viu mais afectado foi o de
produtos daindustria do automébil (-53 %), sector altamente integrado nas CGV, xunto
con produtos como artigos de viaxe, bolsos, calzado e vestido (caidas superiores ao 30 %).
Foron moi poucos os produtos que experimentaron unha variacion positiva no comercio,
como é o caso dos produtos téxtiles (10 %), informaticos (4 %) ou farmacéuticos (11 %)*.

Pola siia parte, os maiores descensos no comercio de servizos tiveron lugar no sector
do turismo (-81% con respecto ao segundo trimestre de 2019) e do transporte (-31 %),
como consecuencia directa das medidas de confinamento e as restricions de mobilida-
de impostas polos diferentes gobernos e a conseguinte paralizacién da actividade. Asi
mesmo, producironse caidas importantes na construcion (-24 %) e noutros servizos
relacionados con diferentes fases das cadeas de valor, tales como os servizos de manu-
factura e reparacion (-22 %), audiovisuais, artisticos e recreativos (-14 %), [+D (-12 %),
arquitectura e enxefaria (-11%) e servizos relacionados cos dereitos de propiedade
intelectual (-9 %), entre outros?.

Unharapida consulta 4s hemerotecas ofrece diversos exemplos de como aincidencia
desta paralise produtiva en cadea afectou tamén a fabricas situadas en Espana e Galicia.
Unha mostraé, por exemplo, o acontecido na factoria de Citroén PSA en Vigo nomes de
marzo de 2020, cando se produciu unha paralizacién da actividade por falta de partes
e componentes procedentes da cadea de subministracién?t. Outro exemplo ilustrativo
€ o caso da empresa de moda e complementos Bimba y Lola, que anunciou en xullo de
2020 o despedimento de 15 traballadores e a non renovacion de 3 contratos temporais
da sua planta en Mos, aludindo como causa a caida da carga de traballo derivada das
restriciéns adoptadas pola COVID-19, que afectaron sensiblemente 4 demanda de pro-
dutos?2. A estes exemplos simase unha lista interminable de casos, dos que non escapa
nin o propio Inditex, con importantes efectos negativos sobre as exportacions galegas,
que experimentaron un descenso interanual do 56,4 % en abril de 202023,

Nun contexto de grande incerteza como o actual, resulta sumamente dificil e aven-
turado calquera tipo de predicién sobre o rumbo que seguird a economia, dado que
este dependera tanto da propia evolucién da pandemia como das medidas que adopten
os diferentes gobernos. Unha mostra da volatilidade do contexto é o forte dinamismo

produtivo e comercial que se rexistrou nos meses de xuno e xullo de 2020, cando se
relaxaron as medidas de confinamento e se eliminaron as restricions 4 mobilidade, o que
levou a mesma Organizacion Mundial do Comercio a corrixir 4 alza as stias estimacions
sobre a evolucién do comercio mundial en 2020. Neste sentido, as stas estimaciéns
sitiian o descenso do comercio mundial de mercancias en 2020 no 9,2 %, cun aumento
previsto para 2021 do 7,2 %, sen que se recupere en ningln caso a tendencia nin o
nivel de apertura comercial anteriores 4 crise ao producirse sobre unha menor base
de partida (grafico 5).

Grafico 5. Evolucion do comercio de mercancias e das exportacions
por areas xeograficas (2019-2021)" (variacion porcentual anual)

Fonte: Elaboracién propia a partir de WTO data (Data da consulta:
05.11.2020) e World Trade Organization, 2020a.
* As cifras de 2020 e 2021 son previsions

Ainda que a caida (estimada) do comercio mundial é un fendmeno compartido por
todas as rexioéns do planeta, as predicidons apuntan a que a caida das exportaciéns sera
moito menor en Asia (-4,5 %) que noutras rexions como América do Norte (-14,7 %) ou
Europa(-11,7 %). Tratase, polo tanto, dun impacto econémico desigual, que posiblemente
estea relacionado cunha mellor evolucion rexional da pandemia, pero tamén con cam-
bios que se vefien producindo no papel das economias asiaticas a escala global, e que
se manifestan nun desprazamento do eixe de gravidade do comercio mundial cara ao
sueste asiatico, asi como nunha crecente integracion intrarrexional no marco das CGV
(factoria Asia) e o fortalecemento dos seus respectivos mercados internos.

Non cabe dubida de que calquera previsién pode empeorar en funcién daduraciéne
magnitude dos posibles rebrotes da COVID-19 e das medidas que se vaian adoptando
en forma de confinamentos e demais restriciéons impostas que afecten as diferentes
ofertas nacionais. Do mesmo xeito, os avances que se produzan na carreira para lograr

unhavacinaeficaz contraa COVID-19 e as subseguintes campaias de vacinaciéon masiva
poden levar a medio prazo a un cambio de escenario que mellorara substancialmente
as expectativas e abrird o camifo cara un novo cambio de tendencia.

5 CONCLUSIONS

Tratar de extraer conclusions definitivas sobre a confluencia dun fenémeno cambiante
como as CGV, nun contexto de forte incerteza como unha crise pandémica, resulta
sumamente ousado e azaroso. Porén, nos apartados precedentes puxose de manifesto
aimportancia do papel que desempeian as CGV como vector de conexion entre as di-
ferentes economias, co conseguinte efecto “contaxio” derivado das interrupcions que
se poidan producir ao longo da cadea de valor.

Como se ilustrou con alguins exemplos concretos, estas interrupcidns poden ter a
sUa orixe en cortes que se produzan na subministracion de insumos produtivos (enca-
deamentos cara atras), pero tamén nas caidas de demanda, polo confinamento e outras
medidas restritivas que afecten 4 comercializacién, venda de produtos ou servizos
posvenda (encadeamentos cara adiante). Nunha crise como a da COVID-19 mesmo
poden darse as duas circunstancias conxuntamente, o que agrava os efectos negativos
sobre a actividade econémica.

No caso da economia espaiiola, industrias como a de refino de petréleo e a automotriz
destacan polo predominio dos encadeamentos produtivos cara atras, o que lles imprime
unha maior dependencia das subministraciéns e, en consecuencia, un maior risco de
sufrir paralizacidons da actividade por falta de insumos. Porén, este tipo de encadea-
mentos son tamén importantes en industrias como a téxtil, a quimico-farmacéutica,
ado plastico-caucho, e a do metal, cun peso de arredor do 30 % do valor exportado.

No que se refire as tendencias globais, existen evidencias de que acrise da COVID-19
contribue a afondar no descenso do grao de apertura do comercio mundial (ao caer mais
que o PIB) e dainterdependencia comercial e produtiva internacional, tendencias que
xa se vinan producindo nos anos previos a crise da COVID-19, nun clima de crecente
inestabilidade do multilateralismo.

Por outra banda, a disparidade nos impactos estimados por areas xeograficas é re-
veladora das diferentes capacidades de resposta das economias ante unha crise desta
natureza. Estas diferenzas poden estar motivadas por diversos factores, que van desde a
adopcién de medidas eficaces de contencién da pandemia por parte dos gobernos ata as
particularidades dainsercion externa das economias (participacion nas CGV), pasando
polas diferenzas no grao de diversificacion produtiva e tecnoldxica.

Finalmente, compre destacar que, como toda crise, a COVID-19 pode constituir unha
verdadeira oportunidade para repensar o modelo e a configuracién actual do proceso
de fragmentacion produtiva, que xa vila demandando unha reorientacion cara unha
maior importancia das relacions de proximidade. Esta reorientacion poderia contribuir

non so a elevar a resiliencia das economias ante posibles pandemias futuras, senén a
avanzar tamén no obxectivo da sustentabilidade do modelo produtivo e de consumo.

